
Fama anjur jualan jimat belanja sepanjang Syawal 
PUTRAJAYA - Ekoran sambutan 
menggalakkan Pasar Tani Ramadan 
dan Pasar Tani menjelang Aidilfi tri 
yang mencatatkan jualan RM40 juta, 
Lembaga Pemasaran Pertanian 
Persekutuan (Fama) mengadakan 
jualan Jimat Belanja Pasca Aidilfi tri 
sepanjang Syawal. 

Timbalan Ketua Pengarah 
(Pembangunan) Fama, Mansor Omar 
berkata, program diadakan khusus 
memberi peluang kepada pengguna 
mendapatkan barangan keperluan 
bagi  jamuan rumah terbuka pada 
harga menjimatkan. 

Menurutnya, ia diadakan di se-
luruh outlet peruncitan di bawah 
Fama iaitu di 732 pasar tani dan enam 

Seorang 
pengunjung 

tertarik dengan 
buah durian 

yang dijual pada 
Program Jualan 

Jimat Belanja 
Pasca Aidilfi tri @ 

MyFarm Outlet, 
Putrajaya, 

anjuran Fama, 
semalam.

MyFarm Outlet di seluruh negara.
"Selain barangan segar seperti 

daging, ayam dan sayur-sayuran, 
pengguna berpeluang mendapatkan 
bekalan kuih raya dan produk industri 
asas tani di jualan tersebut. 

"Penjimatan ditawarkan ialah an-
tara lima hingga 20 peratus berbanding 
harga di pasar awam," katanya selepas 
melancarkan Jualan Jimat Belanja 
Pasca Aidilfi tri di MyFarm Outlet di 
sini, semalam. - Bernama

